
Contact
Us
Organisation Name:

Development for Peace Education

Street Address:
1 Oak Tree Garden
Qoaling Road,Old Europa
Private Bag A483
Maseru 100
Lesotho

Phone:
Tel: (+266) 2232 6855

Email:
dpecord0@gmail.com

Website:
www.dpe.org.ls

Bohlophisi

“Ka Paramenteng” ke tlaleho e shebaneng
le tšebetso ea Paramente ea leshome ea
naha ea Lesotho. Ka lebaka la khaello ea
nako le matsoho, tlaleho ena e shebane ka
botebo le tšebetso ea baemeli ba sechaba
ba mabatooa a supileng. Mabatooa ana ke
moo mokhatlo oa Development for Peace
Education (DPE) o sebetsang ka nako

tsohle. Tlaleho ena e lebelletsoe ho bula sethala sa lipuisano
pakeng tsa bakhethoa le sechaba ka mafapha a sona, e le ho
ntlafatsa likamano lipakeng tsa sechaba le baetapele ba sona.
Ho bile le liqholotso tse sitisitseng hore tlaleho ena e be e ile ea
tsoa kamor’a likhoeli tse ling le tse ling tse tharo. Tebello ke
hore tlaleho e hlahlamang e tla ba ea Loetse ho isa Pulungoana
2017.

Sepheo sa leselinyana lee ke se fe hantle?

Leselinyana lena ke lekalana la leselinyana la DPE le bitsoang
PUISANO/DIALOGUE leo sechaba se le sebelisang ho buisana le
‘muso ka litaba tsa ntlafatso le tsa puso. Ka PAREMENTENG/IN

PARLIAMENT eona ke e tlalehelang sechaba se libakeng tseo DPE e
sebetsang ho tsona hore na bakhethoa ba sona ba ntse ba sebetsa joang

paramenteng. Morero ke hore thahasello ea sechaba mosebetsing oa
mokhethoa e tote ‘me sechaba se qalelle ho qoqa ka litaba tsa
paramente, ho qoqa ka tlatsetso ea mokhethoa oa sona, ho mo
hlahlella ka malebela le ho mo matlafatsa ka likeletso, lipotso

litlhahiso le tse ling ho kenyeletsoa maikutlo hore na a sebetse litaba
tsa molao joang moo Paramenteng, a alose matona joang? DPE ha e
na boikemisetso e bile ha e lakatse ho joetsa sechaba hore na se reng

ka tlaleho ena se etse eng ka eona empa e ka tsoela-pele ho thusa
sechaba ho qoqa ka litaba tsa paramente ‘me e tla sebetsa le

bakhethoa ho thakelana ka malebela le ho ba chorisetsa ho etsa
mosebetsi oa bona ‘me e tla ema le bona ho ntšetsa-pele litaba-tabelo

tsa sechaba seo ba se emetseng.

Mr. Thaabe ‘Moso

Peace Education

Researcher - DPE

Chebahalo ea botsamaisi ba Ntlo le karolo ea litho tsa Paramente moo DPE e sebetsang

Motsamaisi oa Ntlo: Mohl. Sephiri Motanyane Motlatsi oa motsamaisi oa Ntlo: Mohl. Teboho Lehloenya

Mohl. Serialong Qoo Malingoaneng No: 77 Mohl. Semano Sekatle Lebakeng No: 70

Mohl. Mathibeli Mokhothu Qhoali No: 68 Mohl. Ntlhoi Motsamai Hloahloeng No: 63

Chebahalo ea botsamaisi ba Ntlo le karolo ea litho tsa Paramente moo DPE e sebetsang…

Mohl. Ts’eliso Kalake Thupa-Kubu No: 26 Mohl. Kamoho Joseph Moroeng Mekaling No: 59

Mohl. Mpalipali Molefe Maliepetsane No: 51

KA PARAMENTENG MOKHETHOA OA KA O FILOE BOIKARABELLO BO FE BO
KHETHEHILENG?

Paramente ea Lesotho e na le likomiti ‘me  litho li kene likomiting tse fapakaneng.  E be na u
tseba hore na mokhethoa oa hao o likomiting li fe tsa paramente?

LEBATOOA MOKHETHOA BOIKARABELLO BA MOKHETHOA

Lebakeng Mohlomphehi Ntate Semano
Sekatle

Setho komiting ea moruo(Economic cluster)

Qhoali Mohlomphehi Ntate Mathibeli
Mokhothu

Setho komiting e alositseng t’sebeliso ea
lichelete tsa sechaba (Public Accounts
Committee)

Hloahloeng Mohlomphehi ‘M’e Ntlhoi
Motsamai

Setho komiting ea moruo(Economic cluster)
le komiting e shebaneng le melaoana ea
tsamaiso ea paramente (Standing Orders)

Malingoaneng Mohlomphehi Ntate Serialong
Qoo

Setho komiting ea lihloliloeng (National
resources)

Maliepetsane Mohlomphehi Ntate Mpalipali
Molefe

Setho ebile le Molula-setulo oa komiti ea
lihloliloeng le setho sa komiti e shebaneng le
melaoana ea tsamaiso ea paramente
(Standing Orders)

Mekaling Mohlomphehi Ntate Kamoho
Moroeng

Setho komiting ea makala a tlasa taolo ea
Tonakholo (Prime Minister’s  Ministries
Cluster)

Thupa-Kubu Mohlomphehi Ntate Tšeliso.
Kalake

Setho komiting ea molao le polokeho ea
sechaba (Law and Public Safety Cluster)

E BE OA KA MOKHETHOA ENA O SEBELITSE JOANG PARAMENTENG?

Mesebetsi ea paramente e me ngata haholo ‘me mona ke kakaretso ea mesebetsi eo. Kaha
mosebetsi oa paramente ha se feela o ka khotla, e le ho fumana hore na litho tse ileng tsa rongoa
ke paramente ke li fe DPE e hloka thuso le tlatsetso ea ofisi ea mongoli oa ntlo.

Mongoli oa Ntlo ea Bakhethoa Mohl. Lebohang Fine Maema

KAKARETSO EA TŠEBETSO EA LITHO EA PHUPUTJANE HO ISA PHATO 2017

Ntlo e bile le tulo e khethehileng ka la 12 Phuptjane 2017 eleng moo ho ileng hoa khethoa
Motsamaisi oa Ntlo Mohlomphehi Sephiri Motanyane le Motlatsi oa Motsamaisi oa Ntlo
Mohlomphehi Teboho Lehloenya. Ke hona tulong ena moo litho tsa ntlo li ileng tsa nkisoa kano
ea botho ho Ntlo ea Bakhethoa. Ha ele khoeling ea Phupu ke moo Ntlo e ileng ea seka-seka
khakanyo ea lichelete ea selemo sa lichelete sa 2017/18.

KAKARETSO
EA LIPOTSO

Malingoaneng Lebakeng Qhoali Hloahloeng Mekaling Maliepetsane Thupa
-Kubu

80 7 5 - 1 1 - -

MAKHETLO AO NTLO E ILENG EA LULA KA ONA KHOELING EA PHUPU LE PHATO

KAKARETSO Malingoaneng Lebakeng Qhoali Hloahloeng Mekaling Maliepetsane Thupa
-Kubu

18 - - - - - - -

LINTLHA TSA TSAMAISO TSE HLAHILENG

KAKARETSO Malingaoaneng Lebakeng Qhoali Hloahloeng Mekaling Maliepetsane Thupa-
Kubu

250 24 11 1 6 1 - -

TLATSETSO LIPUISANONG

KAKARETSO Malingaoaneng Lebakeng Qhoali Hloahloeng Mekaling Maliepetsane Thupa-
Kubu

208 75 2 7 17 2 3 -

TLATSETSO HO LITSOANT’SO TSA MOLAO TSE TEKILOENG KA PELA NTLO

KAKARETSO Malingoaneng Lebakeng Qhoali Hloahloeng Mekaling Maliepetsane Thupa -
Kubu

18 2 1 - - - - -

Setho se khabane sa Malingoaneng Mohl. Serialong Qoo Letona la Bolepi le Matla Mohl. Mokoto Hloaele

TSE IKHETHANG

Mohlomphehi mokhethoa oa Malingoaneng o ile a thohotheloa haholo ‘me a bua ka matla ka
tsela eo ba bangata ba ile ba bona e le ho hlompholla Motsamaisi oa lipuisano. Mohlomphehi
Serialong Qoo o ne a batla hore motsamaisi oa ntlo a lumelle ho sekasekoa hoa tšitšinyo e mabapi
le puo eo tonakholo a ileng a etsa ka har’a ntlo ea hore mapolesa a “tokhotse” masholu a
liphoofolo. Sena se ile sa lebisa hore ho qhome mofere-fere lipakeng tsa bohanyetsi le lehlakore
la ‘muso. Tebello e ne e bile e le hore Mohlomphehi o tla nkeloa likhato tse matla tsa khalemo
empa matsatsana kamor’a moo o ile a kopa tšoarelo.

Setho se khabane sa Malingoaneng

KAKARETSO EA LITABA

1. Ntlo e butsoe ka molao ke Motlotlehi Khosi Letsie III e le paramente ea leshome ka la 14
Phupu 2017, ‘me moo matlo a mabeli a Mahosana le a bakhethoa ba sechaba a neng a lutse
‘moho. Puo ena ea pulo ea ntlo e tsebahalang ka hore ke ‘puo ho tsoa teroneng’ e ile ea
lokolisa tse latelang:

 Naha e qalile leeto le leng la lilemo tse mashome a mahlano tsa kholo le katleho
 Naha ese e thuthuhile ‘me baetapele ba ithutile ka liphoso tse fetileng hore baka

qoba joang liqholotso tse tobileng Basotho
 Rabasotho o boetse a ipiletsa ho litho tsa matlo ana a mabeli ho sebeletsa ho holisa

moruo oa naha; ho ntlafatsa bophelo ba Sechaba sa Basotho ka ho anetsa le ho
phahamisa boleng ba litšebeletso tseo ba ba fang tsona; ba be ba ntšetse Naha ea
Lesotho pele, ba e behe boemong boo e ka tsebang ho fa baahi ba eona boiketlo.

 Motlotlehi Letsie III o boetse a leboha, ka tsela e khethehileng, Mokhatlo oa rona oa
Tikoloho ea Afrika e ka Boroa, e leng SADC, ka tšehetso  ea ona e matla tseleng ena
e thata eo Lesotho le e tsamaileng ho fihlela mona.

 Khosi Letsie III o boetse a leboha sechaba sa Basotho ka ho kena mosebetsing oa
likhetho ka khotso, tlhomphano le mamellano.

 Motlotlehi Letsie III o boetse a etsa boipiletso bo tsoang botebong ba pelo ea hae
lebitsong la sechaba sa Basotho, hore taba ena ea tlhopho-bocha ea lits’iea tsa puso e
sebetsoe ka matla,  le  ka ’nete eohle ke bohle ba nang le kob’a bohali.

 Khosi Rabasotho o boetse a tšepisa hore ‘muso oa hae o tla : (i) sebeletsa le ho
akofisa hlompho ea molao le hlompho ea litokelo tsa Mantlha tsa Botho ka mafapha
ohle a puso le a sechaba, (ii) khutlisetsa Lesotho pusong e ntle ea molao e
ipapisitseng le lipehelo tsa machaba, (iii) Ho loants’a bobolu ka litsela tsohle
bosebeletsing ba sechaba le ts’ebeliso e mpe ea matlotlo le lichelete tsa sechaba.

2. Ntlo ile e ea tšohla  le ho fetisa likhakanyo tsa licheletse tsa selemo sa 2017/18. Kakaretso
ea likhakanyo tsena ke libilione tse leshome le metso le e tšeletšeng le halofo (M16.5
billion). Holima likhakanyo tsena ,libilione tse leshome le makholo a supileng a likete
(M10.7 billion) li ilo sebelisoa ho tsamaisa puso e leng ho lefa meputso ea bahlanka, ho
tšela likoloi mafura, ho phetha maeto kahare le kantle ho naha, joalo joalo(recurrent
expenditure), ha libilione tse tšeletšeng li tla lebisoa ho merero ea ntlafatso e eang
sechabeng(capital expenditure).

Har’a tse ling ho reriloe hore limilione tse mashome a tšeletšeng (M60 million) e tla
lebisoa ho fehloeng hoa motlakase oa letsatsi seterekeng sa Mafeteng. Lekala la Puso ea
libaka le borena lona le rerile ho aha litsela kahar’a literopo le metse ea mahae ea bolele
ba likhilomithara tse bonyane makholo a mabeli (200km), le likhilomithira tse sekete le
lekholo (1100km) ka ho hlahlamana. Tebello ke hore mokhethoa oa hao a ka tseba hore na
sebaka sa heno ke se seng seo ho tla sebetsoa ho sona kapa che.

Likhakanyo tsena tseo letona la lichelete mohlomphehi Moeketsi Majoro a supileng hore
ke tsa mala-masesane, tseo ‘muso o lekang ho tsitsisa maemo a lichelete, li boetse tsa
nyolla lekhetho le tloaelehileng ka noko e le ‘ngoe lekholong (1%) e leng seo se
bonahalang se tlo nyolla theko ea lisebelisoa tsa mantlha tse kenyelletsang lijo. Holima
tsena, mohlomphehi Majoro o boetse a supa hore tse tlang li lerotho kaha litsiane tse
fumanoang ho tsoa ho mokhatlo oa moruo hloahloeng e tlaase ea Afrika (Southern African
Customs Union) li tlo fokotseha haholo, ‘me sena se bolela hore ‘muso o tla lokela ke ho
fumana mekhoa e meng ea ho bokelletsa lichelete. Sena se kenyelletsa hore babokelli ba
lekhetho (Lesotho Revenue Authority) ba tla lokela ho tiisa ka thata hore ba bokelle
lekhetho. Matšeliso ho bahlanka e bile keketseho ea meputso ka linoko tse ‘ne lekholong
(4%) le keketso ea linoko tse mashome a mabeli a metso e mehlano (25%) ho litsiane tsa

lihlopha tse tlokotsing tse kenyelletsang likhutsana. Ho feta mona, ‘muso o tla bula likhoro
tse ntlafatsang bohahlauli e leng se tla ntlafatsa moruo oa naha.

3. Eo e neng e le letona  la meru le polokeho ea mobu, Mohlomphehi Motlohi Maliehe o ile a
teka litšoantšo tse peli tsa molao, e leng se akofisang bolisa holima phetisetsano e
bolotsana ea lichelete (Money Laundering and Proceeds of Crime Regulations, 2017) le
litefiso tsa lichelete ka mokhoa oa marang-rang (Payment Systems Issuers of Electronic
Payments Instruments Regulations, 2017). Morero oa litšoantšo tsena tse peli ke ho thibela
phetisetsano ea lichelete ka bolotsana le ho Kenya tšebetšong melaoana le tsamaiso ea
tefello ea litšebeletso ka tsela e nolofetseng e potlakileng ka tsela ea likhokahano tsa
marang-rang.

DEVELOPMENT FOR PEACE EDUCATION
Private Bag A483

Maseru 100

Lesotho

Tel: (+266) 2232 6855

Fax: (+266) 2232 5855

Email: dpecord0@gmail.com

Development for Peace Education (DPE) is a national non-governmental organisation committed to democratizing and

liberating the space for public, especially community participation in policy and decision-making and increasing

transparency of instruments for democratic and economic governance.

Denmark Lesotho Network
c/o Karina Ruby

Haslevangsvej 14c
8210 Aarhus V

Email: dln@lumela.dk

